
龍茶錄後序

作者：歐陽修　北宋

1064年

本作品收錄於《歐陽文忠公文集 (四部叢刊本)/外集卷第十五》和《古今事文類聚_(四

庫全書本)/續集卷12》以及《廣羣芳譜/卷019》

茶爲物之至精，而小團又其精者，《録序》所謂上品龍茶者是也，蓋自君謨始造而歲貢

焉。仁宗尤所珍惜，雖輔相之臣，未嘗輙賜，惟南郊大禮致齋之夕，中書、樞密院各四

人，共賜一餅，宮人翦金爲龍鳳花草貼其上，兩府八家分割以歸，不敢輾試，相家藏以

為寶，時有佳客，出而傳翫爾。至嘉祐七年，親享明堂，齋夕，始人賜一餅，余亦忝預，

至今藏之。余自以諫官供奉仗內，至登二府，二十餘年纔一獲賜。而丹成龍駕，䑛鼎莫

及，毎一捧翫，清血交零[1]而已。因君謨著錄，輙附於後，庶知小團自君謨始，而可貴

如此。

治平甲辰七月丁丑，廬陵歐陽修書還公期書室　

↑ 《古今事文類聚》作「涕泗交零」

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

